
Annotatsiya. Ushbu maqolada O‘zbekiston Respublikasi to‘gimachilik sanoatining bugungi holati, uning kuchli va zaif
tomonlari, mavjud imkoniyatlari va tahdidlari SWOT tahlil asosida o‘rganilgan. Shuningdek, to‘gimachilik tarmog‘ida
xorijiy investitsiyalar samaradorligini oshirishga garatilgan ustuvor yo‘nalishlar ishlab chigilgan.

Kalit so'zlar: to‘gimachilik sanoati, xorijiy investitsiyalar, raqobatbardoshlik, samaradorlik, ta’'minot zanijiri.

Abstract. This article presents a SWOT analysis of the textile industry of the Republic of Uzbekistan, examining its
strengths, weaknesses, opportunities, and threats. The study also proposes strategic directions aimed at improving the
effectiveness of foreign investments in the textile sector.

Keywords: textile industry, foreign investments, competitiveness, efficiency, supply chain.

AHHOTauus. B paHHon ctatbe npoBegéH SWOT-aHanua TeKCTWMbHOW NpoMbILNieHHOCT Pecnybnuku Y3bekncTaH,
paccMOTpeHbl €€ CunbHble M crnabble CTOPOHbI, BO3MOXHOCTM W yrpo3bl. Takke pa3paboTaHbl HanpaBrneHWs no
NOBbILLEHNO 3PDEKTUBHOCTN NHOCTPAHHBLIX MHBECTULNIA B TEKCTUITbLHOM CEKTOPE.

KntoueBble  crioBa: TEKCTUMbHAsi  MPOMbILMEHHOCTb, WHOCTPaHHbIE  WHBECTULMW,  KOHKYPEHTOCMOCOOHOCTb,
3(hPEKTUBHOCTb, Lienoyka NoCTaBOK.

KIRISH

Past narxda yuqori sifatli mahsulot yetkazib bera olish qobiliyati ragobat bozorida muvaffagiyatga erishishni
istagan har ganday ishlab chigaruvchi uchun muhim shart hisoblanadi. Bu sharoitda ko‘plab rivojlanayotgan
mamlakatlar xorijiy investorlar va texnologiyalarni jalb etish hamda jahon bozorida o'z o'rnini topish uchun
barcha imkoniyatlarni ishga solmoqgda. Tadqgiqotlarga ko‘ra, xorijiy investorlarni jalb etishdan olingan foyda,
aynigsa, to‘gimachilik sanoatini rivojlantirishga katta sarmoya kiritgan mamlakatlarda sezilarli bo‘lishi kuzatilgan.
Shu sababli, bugungi kunda O‘zbekiston hukumati ham to‘gimachilik sanoatiga xorijiy investitsiyalarni jalb etish
bo‘yicha faol dasturlarni amalga oshirib kelmoqda.

Xususan, 2017-yil 14-dekabrdagi PF-5285-sonli “To‘gimachilik va tikuv-trikotaj sanoatini qo‘llab-
quvvatlash”, 2019-yil 12-fevraldagi PQ-4186-sonli “To‘gimachilik va tikuv-trikotaj sanoatini isloh qilishni
yanada chuqurlashtirish va uning eksport salohiyatini kengaytirish chora-tadbirlari to‘g‘risida”, 2024-yil
1-maydagi PF-71-sonli “To‘gimachilik va tikuv-trikotaj sanoatini qo‘llab-quvvatlash va rivojlantirish chora-
tadbirlari to‘g‘risida”, 2022-yil 28-dekabrdagi PQ-459-sonli “O‘zbekiston Respublikasining 2023—-2025-yillarga
mo‘ljallangan investitsiya dasturini amalga oshirish chora-tadbirlari to‘g‘risida”, 2022-yil 21-yanvardagi PF-53-
sonli “To‘gimachilik va tikuv-trikotaj korxonalarida chuqur qayta ishlash va yuqori qo‘shilgan giymatli tayyor
mahsulotlar ishlab chigarishni hamda ularning eksportini rag‘batlantirish chora-tadbirlari to‘g‘risida”, 2022-yil
30-sentyabrdagi 556-sonli “To‘gimachilik va tikuv-trikotaj korxonalarida chuqur gayta ishlash va yugori go‘shilgan
giymatli tayyor mahsulotlar ishlab chigarishni hamda ularning eksportini moliyaviy qo‘llab-quvvatlashni yanada
kengaytirish chora-tadbirlari to‘g‘risida” hamda 2024-yil 1-maydagi PF-71-sonli “To‘gimachilik va tikuv-
trikotaj sanoatini rivojlantirishni yangi bosgichga olib chigish chora-tadbirlari to'g‘risida’gi farmon va qarorlar
to‘gimachilik sanoatiga xorijiy investitsiyalarni jalb gilish va ulardan foydalanish samaradorligini oshirish uchun
asos bo'lib xizmat giladi.

To‘g‘ridan-to‘g'ri xorijiy investitsiyalar (TTXI)ni to‘gimachilik sohasiga jalb etishning asosiy magsadi —
O'zbekistonda ishlab chiqarilgan yuqori sifatli paxta tolasi asosida yuqori qo‘shilgan giymatli mahsulotlar ishlab
chigaruvchi xorijiy kompaniyalarni jalb etishdan iboratdir. Ma’lumki, mamlakat to‘gimachilik sanoatining asosiy
xomashyosi bo‘lgan paxta yetishtirish va uning eksporti bo'yicha jahon migyosida yuqori o‘rinlarda turadi.
Xususan, 2025-yilda O‘zbekiston paxta yetishtirish bo‘yicha Xitoy, Hindiston, AQSh, Pokiston va Braziliyadan

keyin 6-orinni egallagan bo'lib, yiliga taxminan 1,1 million tonna paxta tolasi ishlab chigarish potensialiga ega
[8]. Shuningdek, yurtimiz paxta eksporti bo‘yicha dunyoda 5-o‘rinda turadi va bu yerda yetishtirilgan paxtaning
sifati G‘arbiy Indiyadagi Bagama orollarida yetishtiriladigan Sea Island yoki Misr paxtasidan biroz pastroq
bo‘lsa-da, Xitoy, Hindiston va Pokiston kabi asosiy raqobatchilarga qaraganda yuqoriroq deb baholanadi [9].

To'gimachilik mahsulotlari ishlab chigarish hajmi yildan-yilga ortib bormoqda. Biroq kuzatishlarimiz
natijasida ma’lum bo‘ldiki, ishlab chigarish quvvatlarining aksariyati ip yigirish bosgichida to‘plangan bo‘lib, bu
to‘gish, bo'yash, gayta ishlash va tikuvchilik tarmoglarining rivojlanishiga salbiy ta’sir ko‘rsatmoqgda. Bu esa
sohaga ko‘proq xorijiy investitsiyalarni jalb qilish va ularning samarali faoliyatini ta’minlash zaruratini yuzaga
keltiradi.

Shu nugtai nazardan, mazkur maqolaning magsadi — O‘zbekistonda to‘gimachilik sanoatining kuchli
va zaif tomonlari hamda tashqi imkoniyatlari va tahdidlarini SWOT-tahlil orqali aniglash va shu orqgali xorijiy
investitsiyalar samaradorligini oshirish yo‘nalishlarini belgilashdan iboratdir.

MAVZUGA OID ADABIYOTLAR SHARHI

O‘zbekiston to‘gimachilik sanoati va unda xorijiy investitsiyalar samaradorligini oshirish hagida so‘nggi
yillarda bir qator ilmiy tadqiqotlar va tahliliy ishlar chop etilgan bo'lib, ularda asosan yurtimiz to‘gqimachilik
sanoatining rivojlanish tendensiyalari, afzalliklari, kamchiliklari, imkoniyatlari hamda tahdidlar, shuningdek
sohaga to‘g‘ridan-to‘g’ri xorijiy investitsiyalarning ta’siri va jalb etish yo'llari o‘rganilgan.

Yurtimiz olimlaridan Davronov [1] O‘zbekiston to‘gimachilik sanoatining eksport va bozor salohiyatini
o‘rganib, ushbu sanoat nafagat noozig-ovqgat iste’'mol tovarlarini ishlab chiqarishda, balki yangi ish o'rinlari
yaratish orqali ijtimoiy ehtiyojlarni gondirishda muhim rol o‘ynaydi, deb ta’kidlaydi.

Djanibekov va boshqalar [2] esa o'z tadqiqotlarida O‘zbekiston paxtasining afzalliklari va kamchiliklarini
tahlil qilib, paxta ishlab chigarish O‘zbekiston igtisodiyotidagi strategik asoslardan biri ekanligini alohida qayd
etdilar.

Keyinchalik Ergashxodjaeva va boshgalar [3] to‘gimachilik, kiyim-kechak sektori va O‘zbekistondagi
klasterlash imkoniyatlarini baholab, yengil sanoat tovarlari bozorining rivojlanishi, birinchi navbatda, sanoatdagi
umumiy raqobat muhiti va uni shakllantiruvchi omillarga bog'ligligini anigladilar.

Yana bir olim, Mamadiev [4], O‘zbekiston to‘gimachilik sanoatining kuchli va zaif tomonlarini tadqiq
qgilib, sanoat bo'yicha aniq ma’lumotlarni taqdim etdi va har bir omilning tavsifiy tahlilini o‘tkazdi. U quyidagi
muammolar to‘gqimachilik sanoati rivojlanishiga to‘sqinlik giladi, degan xulosaga keldi: eskirgan texnologiyalar,
past foydalanish koeffitsienti, yuqori soliq yuki, korxonalarning begaror moliyaviy holati, dehqonlar va paxta
tolasi ishlab chigaruvchi korxonalar o‘rtasida moliyaviy rag‘batlarning yo‘qligi hamda to‘g‘ridan-to‘g‘ri xorijiy
investitsiyalarning yetishmasligi.

Revetria va boshqalar [5] mavjud quvvatlar va resurslardan oqilona foydalanish zarurligiga hamda
to'gimachilik sanoati (umuman yengil sanoat)ning milliy igtisodiyotdagi ahamiyatiga e’tibor qaratdilar.
Shuningdek, ular o'z tadqigotlarida rivojlanish strategiyalarining ba’zi jihatlarini muhokama qilib, xorijiy
davlatlarning afzalliklarini ham tahlil qildilar.

Tillyakhodjaev [6] esa SWOT-tahlil orgali O‘zbekiston to‘gqimachilik va kiyim-kechak ta’minot zanjiri uchun
marketing strategik rejalashtirishni taklif qildi. Muallif to‘qimachilik va kiyim-kechak ta’minot zanijirini yuqgori va
past daromadli bosqichlarga bo‘lishni tavsiya etdi. Olimning fikricha, chakana savdo va brendlar innovatsiya,
marketing va chakana savdo kabi yuqori daromadli bosqichlarni saglab qgolishi kerak; xomashyo manbalari,
ishlab chiqarish va yig‘ish, gadoglash kabi past daromadli bosqichlar esa o‘rta zanjir yetkazib beruvchilari va
dunyodagi arzon ishlab chigaruvchilarga autsorsing qilinishi lozim.

Nihoyat, xitoylik tadqgigotchi Kim [7] o‘zining “An analysis of the development of textile industry and its
investment attractiveness in Uzbekistan” nomli maqolasida O‘zbekiston to‘gimachilik sanoatining investitsiya
jozibadorligini tahlil gilgan va to‘g‘ridan-to‘g‘ri xorijiy investitsiyalarning sanoatni global giymat zanijirlariga
integratsiya qilishda muhim omil ekanligini ko‘rsatgan. Shu bilan birga muallif infratuzilma va malakali kadrlar
yetishmasligi kabi to‘siglarni ta’kidlab, ularni xorijiy investorlar uchun asosiy to‘siglar sifatida baholagan.

TADQIQOT METODOLOGIYASI

IlImiy magolani yoritishda to‘gqimachilik tarmog‘i va undagi zamonaviy tendensiyalarga oid O‘zbekiston
Respublikasining qonunlari, O‘zbekiston Respublikasi Vazirlar Mahkamasining qarorlari, O‘zbekiston
Respublikasi Prezidenti asarlari, igtisodiy, ijtimoiy va siyosiy sohalardagi taniqgli olimlarning ilmiy asarlari hamda
ularning mazmun-mobhiyati o‘rganildi. Shu bilan birga, tadgiqot jarayonida mavzuga oid statistik ma’lumotlar va
nazariyalarni o‘rganishda mantiqiy fikrlash, ilmiy mushohada, tizimli yondashuy, statistik hamda giyosiy tahlil
usullari go‘llanildi. Shuningdek, mavzuni yoritishda ilmiy-texnikaviy axborot manbalaridan, ya’ni darsliklar, o‘quv

go‘llanmalar, xorijiy adabiyotlar, davriy matbuot, ilmiy-amaliy anjumanlar to‘plamlari va internet ma’lumotlaridan
foydalanildi.

TAHLIL VA NATIJALAR

O‘zbekistonda to‘gimachilik sanoati an’anaviy ishlab chiqgarish ustunligiga ega bo'lib, igtisodiy rivojlanishda
muhim rol o‘ynaydi. Ushbu sohadan olingan foyda mamlakat ishlab chigarish tizimini chuqurlashtirish va
kengaytirishga xizmat qiladi. Shuningdek, mazkur tarmoq ishsizlik va gashshoqglikni kamaytirishda, aynigsa
gishloq joylardagi kam malakali ishchi kuchi va ayollarni band qilish orgali muhim ijtimoiy ahamiyat kasb etadi.
Shu bois, hukumat to‘gimachilik sanoatiga katta e’tibor qaratadi va doimiy ravishda sohani bargaror rivojlantirish
rejalarini ishlab chiqadi. Jumladan, paxta xomashyosi eksportidan tayyor mahsulot ishlab chiqarishga
o'tish bo'yicha islohatlar milliy igtisodiyotning xomashyo bozoridagi begarorlikdan himoyalanish salohiyatini
oshirishga xizmat qiladi, xorijiy investitsiyalarni jalb etish, xususiylashtirish va xususiy sektorni rivojlantirish
bo‘yicha amalga oshirilayotgan ishlar esa sohaning tez va samarali faoliyatini ta’minlashga yordam beradi.

Quyidagi diagrammada 5 yillik davr davomida mamlakatimizda ishlab chigarilgan to‘gimachilik mahsulotlari
hajmi va sohaga kiritilgan to‘g‘ridan-to‘g‘ri xorijiy investitsiyalar (TTXI) dinamikasi tasvirlangan:

1-rasm. To‘qimachilik mahsulotlari ishlab chiqarish hajmi va sohaga kiritilgan TTXI dinamikasi (2020-2024)

O'zbekiston to‘gimachilik sanoati bugunga gadar ko‘pgina ijobiy o‘zgarishlarga, xususan to‘gimachilik
mahsulotlari ishlab chiqarish va xorijiy investitsiyalar hajmidagi sezilarli o‘sish ko‘rsatkichlariga erishgan
bo‘lsa-da, bugungi kundagi shiddatli global ragobat, ekologik talablar va texnologik yangilanish zarurati sohada
yana yangi muammolarni keltirib chigarmoqgda. Buni biz umumiy ko‘rinishda quyidagi SWOT tahlilida ko‘rishimiz
mumkin:

Yuqoridagi tahlilga ko‘ra, tarmoqning asosiy ustun jihatlaridan biri — boy xomashyo bazasi va klaster
tizimining shakllanganligidir. Bu holat ishlab chiqarishning uzluksizligini ta’minlash, resurslardan samarali
foydalanish hamda mahalliy xomashyolar asosida tayyor mahsulot ishlab chigarish imkonini yaratadi.
Shuningdek, nisbatan arzon va malakali ishchi kuchining mavjudligi ishlab chiqarish xarajatlarini kamaytiradi
hamda tarmogning eksport salohiyatini oshiradi. Soliq va bojxona imtiyozlari, shuningdek, hukumat tomonidan
ko‘rsatilayotgan qo‘llab-quvvatlash choralari igtisodiy bargarorlikni ta’minlashda muhim omil bo‘lib xizmat qiladi.
Strategik geografik joylashuv esa logistika imkoniyatlarini kengaytiradi va mintaqaviy savdo yo‘nalishlarida
qulay pozitsiyani ta’minlaydi. Bundan tashqari, xalgaro hamkorlik tajribasi tarmogning texnologik salohiyatini
oshirishga xizmat qiladi. Katta ichki va mintagaviy bozor esa ishlab chiqariigan mahsulotlarning bargaror
talabini kafolatlaydi.

Tarmoqgning rivojlanish istigbollari yuqori bo'lib, bunda bir nechta imkoniyatlar mavjud. Birinchidan,
innovatsion texnologiyalarni joriy etish orgali ishlab chiqarish samaradorligini oshirish va mahsulot sifatini
yaxshilash mumkin. lkkinchidan, xalqaro bozorlarga chiqgish imkoniyatlari kengaymoqgda. Xususan, qo‘shni
mamlakatlar bilan integratsiya jarayonlari, savdo shartnomalari va transport infratuzilmasining rivojlanishi
yangi eksport yo‘nalishlarini ochib beradi. Bundan tashqari, yashil igtisodiyot va ekologik toza ishlab chigarish
tamoyillarini to‘gimachilik korxonalariga joriy etish orqali xalgaro standartlarga mos, ekologik jihatdan bargaror
rivojlanish ta’minlanishi mumkin.

Tashqi muhit omillari ichida eng asosiy tahdid — global raqobatning kuchayishidir. Xalgaro bozor sharoitida
yangi raqiblarning paydo bo‘lishi mahalliy ishlab chiqaruvchilar uchun narx va sifat bo'yicha bosimni oshiradi.
Ekologik talablarning kuchayishi ishlab chigarish xarajatlarining ortishiga olib kelishi mumkin. Shuningdek,
iglim o‘zgarishi va suv tanqisligi tarmoqgning resurs bazasiga salbiy ta’sir ko‘rsatadi. Global savdo cheklovlari,
texnologik garamlik hamda valyuta va moliyaviy xavflar igtisodiy barqarorlikni izdan chigarishi mumekin.

XULOSA VA TAKLIFLAR

Yuqoridagi tahlil natijalari shuni ko‘rsatadiki, O‘zbekiston to‘gqimachilik tarmog‘ida xorijiy investitsiyalarni
jalb etish uchun keng imkoniyatlar mavjud. Biroq ularning samaradorligini ta’minlash uchun quyidagi ustuvor
yo‘nalishlarga e’tibor garatish zarur:

 Texnologik modernizatsiya va innovatsion ishlab chigarishni qo‘llab-quvvatlash.

* To‘gimachilik korxonalarida ekologik barqarorlik va “yashil” ishlab chigarish konsepsiyalarini joriy etish.

* Inson kapitalini rivojlantirish va dual ta’limni rag‘batlantirish.

* Logistika samaradorligini oshirish va eksportni diversifikatsiya qilish.

» Xalgaro brendlar bilan hamkorlikni chuqurlashtirish orgali yuqgori qo‘shilgan giymatli mahsulot ishlab
chigarish.

« Sintetik tolalar ishlab chigarishni rivojlantirish, kimyo va to‘gimachilik sanoatlari o‘rtasida integratsiya va
hamkorlikni mustahkamlash.

* Klaster tizimini kichik korxonalar uchun kengaytirish.

Fikrimizcha, mazkur yo‘nalishlar xorijiy investitsiyalarni yanada samarali jalb etish, ularni uzoq muddatli
igtisodiy o‘sishga yo‘naltiish hamda O‘zbekiston to‘gimachilik tarmog‘ining xalgaro ragobatbardoshligini
oshirishga xizmat qgiladi.

